
Kanse andomet se yon tip kanse ki komanse nan pawa matris la. Ou ka tande yo rele li kanse nan
matris. Si yo te di w gen kanse andomeét, ou te pwobableman deja fé egzamen, eskané ak yon byopsi
andomet (yon tés ki pran kek tisi nan pawa matris la pou verifye prezans kanse). Gen ot tes ki te

ka fét sou selil kansé yo pou tcheke kék pwoteyin ak chanjman jén ke yo rele byomake. Ou te ka

fe ot pwosedi tou pou w konnen si kansé a te pwopaje. Tés sa yo ede dokte w konnen ki tip kanse
andomet ou genyen, ki stad li ye, ak ki tretman ki ta ka ede.

Tretman pou kansé andomet

Tretman w pral depann de tip ak stad kansé andomeét ou
an. Opsyon tretman w yo pral depann tou de rezilta tes
sou selil kansé yo, sante w, ak preferans pesonél ou.

Chiriji se prensipal tretman pou pifo tip kansé andomeét.
Sa a souvan enplike pou retire matris la. Chiriji pou retire
matris la rele isterektomi. Gen (ot 6gan ki ka retire tou,
tankou oveé yo.

Lot tretman ka gen ladan radyasyon, terapi dmon, ak
medikaman tankou chimyoterapi, terapi medikaman
sible, oswa iminoterapi. Kek fwa, plis pase yon tip
tretman konn nesese. Dokté w ap ede w deside ki
tretman ki pi bon pou ou.

Chiriji ak kek ot tretman ka lakoz chanjman nan peryod
rég ou. Rég ou ka sispann, menm si ou poko fé menopoz.
Tretman sa yo kapab afekte kapasite w genyen pou w
ansent, men ka gen fason pou w pwoteje sa. Li enpotan
pou pale ak dokté w byen boné, anvan tretman w lan
komanse. Li ka ede w konprann a kisa pou w atann.

Asire w ke w mande:

+  Kiobjektif tretman an?

+ Kitip kanse andomét mwen genyen?

+ Kistad kansé andomeét mwen an ye, epi kisa sa
vle di?

+ Kilot bagay ou te aprann nan rezilta tés mwen yo?

« Eske m ap bezwen plis tés?

« Eske m ap bezwen fé chiriji? Eske yo pral retire matris
mwen?

A kisa pou m atann mwen anvan ak
pandan tretman an

Ekip swen kanse w la pral eksplike plan tretman w lan.
Ekip sa a ka gen ladan diferan dokte, enfimye, ak [0t
pwofesyonél swen sante, tou depann de tip tretman ou
bezwen an. Pa egzanp, si ou bezwen terapi radyasyon,
ou pral travay avek yon onkolojis radyasyon. Yo pral di w
ak kisa pou w atann ou anvan, pandan, ak apre tretman
radyasyon. Si w nesesite |0t tip tretman, dokté w oswa
ekip swen kanse w pral eksplike kijan yo bay li, ede w
prepare pou li, swiv kijan w ye, epi ede w ak nenpot efe
segonde. Ou ka gen pou fé tou analiz san, eskane, oswa
lot tes nan seten moman pou verifye efikasite tretman
w lan.

Se pa tout moun k ap fé tretman pou kanse andomet ki
pral gen menm efé segondé yo. Pa egzanp, efe segondé
nan retire matris diferan de efé segondeé yon
chimyoterapi, terapi medikamn sible, iminoterapi,
oswa tretman radyasyon. Epi moun kap resevwa menm
tretman an ka gen efé segondeé diferan.

Asire w ke w mande:

« Eske map bezwen lot tretman ke chiriji? Kisa ou
panse ki pi bon pou mwen e poukisa?

« Eske gen esé klinik k ap fét pou tip kansé mwen an?

+ Kiefe segondé m ka genyen, e ki sa m ka fé pou m
evite yo?

+ Kijan n ap fe konnen si tretman mache?

+ Konbyen fwa m pral resevwa tretman? Konbyen tan
li pral dire?

«  Kikote m prale pou m jwenn tretman? Eske m ap ka
kondwi pou kont mwen?

« Eske m ap kapab kontinye fé aktivite m konn fé yo,
tankou travay ak egzésis?

« Eske m ap kapab fé timoun apre tretman an?

« Eske tretman an pral afekte lavi seksyél mwen? Si se
sa, kijan ak pou konbyen tan? Kisa mwen ka fé pou
m ede nan sa?



A kisa pou m atann mwen apre
tretman an

Apre tretman, mande dokté kansé w pou yon rezime
tretman ak plan swivi. Yo rele sa yon plan swen sivi.
Dokte kansé w pral travay avek medsen fanmi w oswa
medsen tretan w pou ede jere efé segondé tretman an
epi kontwole sante jeneral ou. Ou pral gen tés regilye ak
egzamen basen pou tcheke si kansé w lan retounen oswa
si yon nouvo kansé te komanse nan yon ot pati nan

ko w.

Pou kék moun, kansé a ka pa disparet konplétman. Yo ka
kontinye resevwa tretman, epi tes yo pral toujou nesese
pou verifye efikasite li.

Ou ka fe fas ak chanjman nan ko w apre tretman. Si ou te
gen reg anvan chiriji an, ou pral sispann genyen yo apre
yo fin retire matris ou. Kapasite w pou w vin ansent ap
chanje, tou. Tretman an kapab fe vajen w sék tou. Sa ka
lakoz senyen oswa doulé pandan oswa apre seks. Mande
dokte w a kisa pou atann ou epi fe li konnen si ou gen
nenpot pwobléem.

Moun ki te gen kanse andomét yo a risk pou yo genyen li

anko oswa fe [0t tip kansé. Menm |é ou santi w byen apre
ou fin fé tretman, li enpotan pou mande ekip swen kansé
w la yon kalandriye regilye pou fe teés swivi pou verifye si

kansé andomet ou an retounen.

Asire w ke w mande:

+  Kikote mwen ka jwenn yon kopi rezime tretman
mwen an ak yon plan swivi?

+  Konbyen fwa map gen pou m we ekip swen kanse
mwen an?

+ Kile ak kijan mwen ta dwe kontakte yo?

« Eske m ap bezwen fé tés pou m verifye si kansé m
nan retounen, oswa pou m tcheke si m gen pwoblém
nan tretman m ap resvwa an?

« Eske m ap bezwen fé tés depistaj, tankou yon
mamogram oswa kolonoskopi, pou dekouvri ot
kansé byen bone?

«  Eske gen efé segondé ki rive an reta oswa alontém
nan tretman ke mwen ta dwe siveye?

+  Kikote mwen ka jwenn dosye medikal mwen apre
tretman an?

Rete an sante

Asire w ke ou di dokté w oswa ekip swen kansé a si
nenpot efé segondé tretman pa ale oswa si ou gen
nenpot nouvo sentom.

Gen bagay ou ka fé pou w rete an sante pandan ak apre
tretman an. Pa fimen ka ede diminye chans ou genyen
pou fé kanse andomét. Lé w genyen epi kenbe yon
gwose nomal, manje byen, rete aktif, sa ka ede w rete an
sante epi redwi risk pou w gen yon nouvo kanse
andomeét oswa ot kanse.

Jere emosyon w yo

Le w gen kanse nan andomet sa ka fé w santi w pé, tris
oswa strese. Li nomal pou w santi emosyon sa yo, e gen
fason pou ede w fé fas ak yo.

+ Paeseye jere emosyon w yo pou kont ou. Pale de yo,
kélkeswa sa yo ye.

« Linomal pou santi w tris oswa deprime detanzantan,
men fé ekip swen kansé w konnen si w santi
emosyon sa yo pandan plis pase kek jou.

«  Sidokté w di wsa NOMAL, kontinye fé bagay ou
renmen fé tankou pase tan deyo, ale nan sinema
oswa evénman espotif, oswa ale nan dine.

« Jwenn éd nan aktivite tankou fé manje ak netwaye.

Ou ka kontakte zanmi, fanmi, oswa lidé relijye oswa
gwoup. Konsey kapab ede tou. Gen kék moun ki twouve
saitil pou pale ak lot moun ki te pase nan menm bagay
yo. Yon gwoup sip0 ka ofri sa. Di ekip swen kansé w kijan
ou santi w. Yo ka ede w jwenn bon sipo.

Pou plis enfomasyon ak sipo, vizite sit Enténet Sosyete Kanse Ameriken
(American Cancer Society) nan cancer.org/haitiancreole oswa rele nou

nan 1-800-227-2345. Nou la |é w bezwen nou.

